
17ú Nollaig

Seó na Nollag. 
Beidh Seó na Nollag ar siúl amárach, Déardaoin an 18 Nollaig, ag 12.45i.n. sa halla in Ionad Naomh Pádraig. Beidh seirbhís carúl againn chomh maith le dráma Nollag á léiriú ag Rang a Trí agus Rang a Ceathair. Díolfar ticéid do Chrannchur na Nollag roimh ré agus le linn an tsosa idir an dráma agus an seirbhís carúl. Tá sé dhuais dhéag againn don chrannchur, idir dearbháin €100 go €20 ó ghnólachtaí áitiúla, chomh maith le hampairí, bláthanna, fíon, srl. Thig leis na páistí geansaithe, t-léinte nó gúnaí Nollag a chaitheamh don seó amárach.

Daidí na Nollag
Beidh Daidí na Nollag ag tabhairt cuairte ar an scoil maidin Dé hAoine seo agus beidh bronntanas  beag aige do na páistí. Tá siad ar fad tar éis obair go dian i mbliana. Tá súil agam go dtabharfaidh Daidí na Nollag luach saothair do na páistí as a gcuid dea-oibre agus a gcuid dea-bhéasa

Leath Lae. 
Beidh an scoil ag druid ag a dó dhéag meán lae, Dé hAoine seo, do laethanta saoire na Nollag, agus osclóidh sí arís Dé Luain, an 5 Eanáir

Ceachtanna snámha
Beidh ceachtanna snámha ag ranganna a trí go rang a sé ag tosú an dara seachtain i mí Eanáir. Tabharfar tuilleadh eolais roimh thús na gceachtanna.
 
Beannachtaí na Nollag. 
Thar ceann fhoireann na scoile ba mhaith liom Nollaig Shona agus Athbhliain Faoi Mhaise a ghuí ar gach páiste, tuismitheoir agus pobal na scoile. Míle buíochas as ucht na tacaíochta ar fad le linn an chéad téarma scoile. 

